
Murmansk 

Kondatuko dudan albisteak ez 
ditu bazterrak harrotu, eta ez harro-
tuko ere. Zeren non dago Mur-
mansk? Zer axola guri eskualde 
urrun hotz hartan gertatzen dena? 

Mosku-tik Iparraldeko Barents 
Itsasora jotzen duen treinak, San 
Petersburg-en burutzen du lehenen-
go urratsa; eta handik segidan «go-
ra» egiten du, Artiko aldera, eta 
Murmansk-en amaitzen bere bi-
daia. 

Murmansk laponiarren eskual-
dea zen jatorriz. Baina gaur, etorki-
nen olatuan, errusiar bihurtu da. Hi-
nak berak 455.000 biztanle ditu; 
eta arrainari lotutako industriaz bizi 
da, oro har. 

Baina kaia da gakoa. Mexiko-
tik datorren "Gulf Stream" epelari 
esker, bertako giroan 30 grado ze-
ropetik dagoelarik ere , Murmansk-
eko portua, Norvegia-ko guztiak 
bezala, erabilgarria baita, eta ez 
baita normalean hormaketaren on-
dorioz gelditzen 

Gerra garaian, horretara, oso 
garrantzi handia izan zuen kaiak 
Errusia-ra laguntza hel erazterako-
an. 

Baina ez noa horretara. Artiko-
an barrena itsas ontziei pasabide 
bat ireki behar zaienean, Mur-
mansk-etik abiatzen dira ontzi hor-
ma-puskatzaileak. Lau bide dira 
mementu honetan, eta energia nu-
klearrez mogitzen dira. Horma ge-
ruzak metro bateko lodiera iristen 
duenean, egoki bide datoz eta mer-
keago. 

Baina bego hori ere, ez bainaiz 
ni inor arlo honetaz hitz egiteko. 
Murmansk-en eguzkia ez da irten 
ere egiten Azaro bukaeratik. 

Urtarril bukaerara arte. Iaz Kola 
Penintsulan termometroa 42 zero-
peraino iritsi zen... 

Hots, Murmansk-en, eta hone-
tara noa, 455.000 lagun bizi dira. 
Iruzkinak oro sobera, ene ustez. 
Mendi tontorrak zuriturik agertzeko 
une honetan, eta hemengo aro txa-
rrak madarikatzeko bezperan, hau 
jakitea bizkorgarri gerta dakiguke. 
Ene uste apalaz bederen. 


